भारत सरकार
रेल मंत्रालय
राज्य सभा
14.12.2018 के 
अतारांकित प्रश्न सं. 605 का उत्तर
रेलगाडि़यों और रेलवे स्‍टेशनों में शौचालयों का स्‍तर
605.
श्री शमशेर सिंह मन्‍हास:


क्या रेल मंत्री यह बताने की कृपा करेंगे कि:

(1) क्‍या यह सच है कि स्‍वच्‍छ भारत अभियान के अंतर्गत अत्‍यधिक धनराशि खर्च किए जाने के बाद भी रेलगाड़ियों और रेलवे स्‍टेशनों के शौचालयों की स्थिति‍ और बदतर हो गई है; और
(2) रेलगाड़ियों एवं रेलवे स्‍टेशनों के शौचालयों के स्‍तर में सुधार करने के लिए सरकार द्वारा उठाए गए कदमों का ब्‍यौरा क्‍या है?

उत्तर
संचार मंत्रालय में राज्‍य मंत्री (स्‍वतंत्र प्रभार) एवं
रेल मंत्रालय में राज्य मंत्री (श्री मनोज सिन्‍हा)
(क): जी नहीं। भारतीय रेल द्वारा नीचे दिए गए भाग (ख) के अनुसार उठाए गए कदमों से गाड़ियों और रेलवे स्टेशनों में शौचालयों की स्थिति में सुधार हुआ है।
(ख): गाड़ियों और रेलवे स्टेशनों में शौचालयों के मानकों और स्वच्छता में सुधार के लिए भारतीय रेल द्वारा की गई कुछ प्रमुख पहलकदमियां इस प्रकार हैं:
(i) प्लेटफार्म लाइनों और रेलपथ पर मल को गिरने से रोकने के लिए, स्वच्छ भारत अभियान के तहत सवारी डिब्बे में जैव-शौचालयों की संस्थापना की गति तेज कर दी गई है। 2019 तक भारतीय रेल के पूरे बड़ी लाइन के कोचिंग बेड़े में जैव-शौचालय संस्थापित करने की योजना बनाई गई है। 
(ii) वातानुकूलित सवारी डिब्बों के अलावा गैर-वातानुकूलित सवारी डिब्बे में भी कूड़ेदान रखने की व्यवस्था की जा रही है। 
(iii) चेन के साथ मग की व्यवस्था के अतिरिक्त, सभी नए वातानुकूलित और गैर-वातानुकूलित सवारी डिब्बों में स्वास्थ्य नल की व्यवस्था। 
(iv) चिह्नित किए गए रेकों में सवारी डिब्बों के शौचालयों का उन्नयन। 
(v) लगभग 145 कोचिंग डिपो में पेशेवर एजेंसियों के माध्यम से यंत्रीकृत सफाई सहित दोनों छोरों पर शौचालयों सहित सवारी डिब्बों की सफाई। 
(vi) गाड़ियों के चालन के दौरान सवारी डिब्बों के शौचालयों, दरवाजों, गलियारों और यात्री कंपार्टमेंट की सफाई के लिए राजधानी, शताब्दी और लंबी दूरी की अन्य महत्वपूर्ण मेल / एक्सप्रेस गाड़ियों सहित लगभग 1050 से अधिक जोड़ी गाड़ियों में ऑन बोर्ड हाउसकीपिंग सेवा (ओबीएचएस) उपलब्ध कराई गई है।  
(vii) लगभग 1000 जोड़ी ओबीएचएस गाड़ियों में 'कोच मित्र' सुविधा शुरू की गई है। यात्रियों की सवारी डिब्बों से संबंधित आवश्यकताओं जैसे कि सफाई, कीटाणुनाशन, लिनन, गाड़ी प्रकाश व्यवस्था, वातानुकूलन और कोचों में जल भराई करने के लिए 'कोच मित्र' एकल खिड़की व्‍यवस्‍था है।
(viii) सभी पूर्ववर्ती 'ए1', 'ए', 'बी' और 'डी' कोटि के रेलवे स्टेशनों पर मानदंडों के अनुसार, पुरुषों और महिलाओं के लिए अलग शौचालय उपलब्ध हैं। 
बहरहाल, स्टेशनों पर शौचालयों समेत, सुविधाओं का उन्नयन एक सतत प्रक्रिया है और पिछले चार वर्षों में 2894 शौचालयों का निर्माण किया गया/सुधार किया गया, और इसके अलावा, इस संबंध में निर्माण / सुधार कार्य आवश्यकता, यात्री यातायात की संख्‍या और प्राथमिकता के आधार पर धन की उपलब्धता के अध्यधीन किए जा रहे हैं।
(ix) महिलाओं और पुरुष इकाइयों के साथ, डीलक्स और साधारण दोनों, सार्वजनिक शौचालयों का परिचालन, 'पे एंड यूज़' आधार पर सार्वजनिक निजी भागीदारी (पीपीपी) मॉडल के माध्यम से भी किया जा रहा है। ठेकों के माध्यम से इन 'पे एंड यूज़' शौचालयों की सफाई सहित, परिचालन और अनुरक्षण के संबंध में क्षेत्रीय रेलों को अधिकृत किया गया है। 900 से अधिक स्टेशनों में साधारण पे एंड यूज़ शौचालय हैं और लगभग 60 स्टेशनों में डीलक्स पे एंड यूज़ शौचालय हैं। 
(x) प्रमुख स्टेशनों पर शौचालयों सहित बेहतर प्रक्रियाओं और मशीनरी के साथ एकीकृत यंत्रीकृत सफाई ठेकों की व्यवस्था करने में तेज़ी लाई गई है। वर्तमान में, लगभग 520 स्टेशनों पर यंत्रीकृत सफाई की जाती है। 
(xi) 2 अक्टूबर, 2014 को भारतीय रेल में स्वच्छ भारत अभियान के तहत विशेष स्वच्छता अभियान शुरू कि‍या गया। तब से, रेलवे स्टेशनों और गाड़ियों के स्वच्छता मानकों में महत्वपूर्ण और टिकाऊ सुधार हासिल करने के एकमात्र उद्देश्य से, भारतीय रेल में नियमित गहन अभियान/जागरूकता अभियान आयोजित किए गए हैं। 
(xii) विभिन्न स्तरों पर नियमित निरीक्षण किए जाते हैं और जब कभी कमियां ध्यान में आती हैं तो उन कमियों को सुधारा जाता है। उन ठेकेदारों के खिलाफ उचित कार्रवाई की जाती है, जिन्हें अपने कर्तव्यों के निष्पादन में कोताही बरतते हुए पाया जाता है।

